
Pantaléwon, unus ex novem sanctis qui  christianam
fidem in Aethiopiae finibus, praesertim in interioribus Ti-
gré trans Belesa et Mareb flumina provinciis, evulgasse
traduntur, e Byzantiorum imperio venisse, apud urbem
Aksum vitam egisse, Aethiopum regem Kaléb ut bellum
in Arabiam, Nagranensium cladis causa, gereret hortatus
esse dicitur.

Huius sancti acta in ms. aeth. D’Abbadie n.’ 110 servan-
tur: codex saeculo xvim exaratus est. Manoel de Al-
meida (1 apr. 1646) libellum prae manibus habuisse et
de Nagranensi bello complura in sua Hisltoria da Ethio-
ma a Alla ou Abassia transtulisse videtur.

Auctor se ipsum « orthodoxum episcopum qui Aksum
metropolita electus fuit » libelli initio profitetur, fine autem
et nomen suum refert: Yeshaq nempe. Eum metropolitam
esse existimo, qui, cum anno Domini 1480 in Aethiopiam
venisset, de Virgine Maria homiliam ex arabico in aethio-
picum sermonem transtulit. Cfr. C. Conti Rossini, Note
per la storia letteraria abissina, Roma 1900, §§ 17 et 20.

Romae, pridie Kal. Febr., MDCCCCIYV.

